
Истеъмол кайфияти индекси 

Жорий йилнинг III чорагида истеъмол кайфияти индекси1 (ИКИ) 

II чоракка нисбатан 1,8 бандга пасайиб, 24,3 бандни ташкил этди  

(2021 йилнинг мос даврига нисбатан 0,5 бандга камайган).  

1-расм. Истеъмол кайфияти индекси 
 

2022 йилнинг II чорагида миллий валюта курсидаги барқарорлик, 

пул ўтказмалари ҳажмининг ошиши ҳамда ҳукумат томонидан амалга 

оширилган ижтимоий рағбатлантиришлар аҳолининг истеъмол 

кайфиятининг сезиларли кўтарилишига сабаб бўлган эди.  

III чоракда респондентларнинг келгуси кредитга бўлган 

талабининг бироз камайиши ҳамда жамғаришга бўлган мойиллиги 

ортиб бориши фонида аҳолининг истеъмол кайфияти индексининг 

пасайиши кузатилди. 

Даромад субиндекси 

Респондентларнинг келгуси даврдаги даромадлари 

кўпайиши бўйича кутилмалари яхшиланиб бормоқда.  

III чоракда келгуси даромадлари кўпайишини кутаётганлар улуши 

аввалги чорак натижалари каби кўпчиликни ташкил этди ва уларнинг 

улуши 64 фоизга тенг бўлди (ўтган чоракда ушбу кўрсаткич 62 фоизни 

ташкил этган).  Ўз навбатида, даромад субиндексининг 10 бандгача 

кўтарилгани кузатилди. 

Келгусида даромадлари кўпайишини таъкидлаганларнинг 

аксарияти 3-5 млн. сўм ва 5-7 млн. сўм ойлик даромадга эга бўлганлар 

гуруҳига тўғри келмоқда. Аксинча даромадлари нисбатан пастроқ  

 
1 Индекс кўрсаткичи -100 дан +100 оралиғида бўлиб, кўрсаткич +100 га яқинлашгани сари истеъмол 

кайфиятидаги ижобийликни ифодалайди. 

(2 млн. сўмгача) бўлган аҳоли вакилларининг келгусида даромадлари 

ортишини бўйича кутилмалари қолган даромад гуруҳларига нисбатан 

пастроқ шаклланди (2-расм). 

2-расм. Келгусида даромадлари 
ўзгариши бўйича кутилмалар 

3-расм. Даромадлар манбаси  
(соҳалар кесимида) 

 
 
 
 
 

 

Сўровда иштирок этганларнинг 57 фоизи даромадларининг 

асосий манбаи сифатида ойлик иш хақи эканлиги қайд этилди. 

Тадбиркорлик ва савдо ҳамда касб-хунардан даромад олувчилар 

улуши мос равишда 6 фоизни ташкил этмоқда. Ундан кейинги 

ўринларни хориждан пул-ўтказмалари ва мулкни ижарага бериш орқали 

даромад топувчилар эгаллади.  

Ҳудудлар кесимида расмий ойлик иш ҳақи Тошкент (73 фоиз), 

Навоий (71 фоиз), Хоразм (70 фоиз), Андижон (67 фоиз), Жиззах 

(66 фоиз) вилоятлари ҳамда Қорақалпоғистон Республикасида  

(61 фоиз) умумий даромадлар таркибида юқорироқ ҳиссани ташкил 

этди (3-расм). 

4-расм. Келгуси 12 ой учун мамлакат 
иқтисодиёти бўйича кутилмалар 

5-расм. Келгуси 3 йилда мамлакат 
иқтисодиёти бўйича кутилмалар 

  

Келгуси 12 ой ва яқин 3 йилликда мамлакатимиз иқтисодиёти 

истиқболлари бўйича оптимистик жавоблар улуши кўпайиб мос 

равишда 63 (ўтган чоракда 53) ва 77 фоизни (ўтган чоракда 73) 

ташкил этди. 

Кредит субиндекси 

Келгусида кредит олишга хоҳиш борлигини 

таъкидлаганлар улуши бироз қисқарди. 

Ўтган йилнинг мос даври ва аввалги чоракда кредит субиндекси 

ошган бўлса, III чоракда ушбу кўрсаткичда пасайиш  кузатилди ва  

7,8 бандни ташкил этди. 

Респондентларнинг даромад гуруҳлари бўйича ўрта ва юқори 

даромадлилар (3-5 млн. сўм, 5-7 млн. сўм ва 10 млн. сўмдан юқори) 

келгуси ойларда кредит олишни режалаштирганликларини кўриш 

мумкин. Бироқ, III чоракда кредит олишни режалаштирганлар улуши 

деярли барча даромад гуруҳларида камайган.  

6-расм. Келгусидаги кредитга бўлган талаб ўзгариши бўйича кутилмалар 

  
 
 

 

Шунингдек, ўрта даромад ва нисбатан кам даромадга эга 

респондентлар орасида кредит олишга эҳтиёжи мавжуд эмаслигини 

билдирганлар кўпчиликни ташкил этиб, уларнинг улуши аввалги 

чоракка нисбатан сезиларли даражада кўпайди (6-расм).  

Шу ўринда, сўров қатнашчиларнинг кредит олишга мойиллиги 

камроқ бўлгани, аксинча, кўпроқ жамғариш кайфияти шаклланиб 

бораётганини кўриш мумкин. 

Шу ўринда, кредит субиндексининг пасайиши кузатилган бўлсада, 

кўпчилик иштирокчиларнинг кредит олишга талаби юқори даражада 

сақланиб қолинган. Хусусан, сўровда қатнашган респондентларнинг 

62 фоизи яқин истиқболда кредит олишга эҳтиёжлари мавжудлиги 

маълум қилинди (ўтган чоракда ушбу кўрсаткич 66 фоизга тенг). 

Истеъмол кредитларига юқори талабнинг шаклланганлиги 

шароитида, аҳолига ажратилган кредитларнинг ҳажми сезиларли 

даражада  ўсиб бормоқда.  

Хусусан, январь-сентябрь ойларида жисмоний шахсларга 

ажратилган кредитлар ўтган йилнинг мос даврига нисбатан 54 фоизга 

ошган. Бунда, кредитлар ўсиши асосан ипотека кредитлари (68 фоиз), 

микроқарзлар (59 фоиз), микрокредитлар (12 фоиз) ҳамда 

автокредитлар (10 фоиз) ҳиссасига тўғри келмоқда. 

7-расм. Келгусида кредитга бўлган эҳтиёж ва йирик харидларга бўлган талабнинг 
шаклланиши 

 

 

Сўровда қатнашганлар келгусида асосан уй-жой таъмири, 

таълим, мебеллар хариди, даволаниш, автомобиль сотиб олиш, 

тўй маросимини ўтказиш ҳамда маиший техникани харид қилиш 

мақсадида кредитга бўлган талаби юқорилигини таъкидлаган (7-расм).  

Харажат субиндекси 

Келгусида харажатлари ошишини кутаётганлар 

кўпчиликни ташкил этмоқда. 

III чорадка харажат субиндекси (13 банга тенг) аввалги чоракка 

нисбатан бироз пасайган бўлсада, келгуси ойларда харажат қилишни 

режалаштирганлар кўпчиликни ташкил этмоқда (1-расм).  

2022 йилнинг ўтган 9 ойида аҳолининг реал даромадлари 

барқарор даражада ўсиб бормоқда (реал даромадлари ўсиши  

10,7 фоиз). Бу асосан ўтган чоракда бюджет соҳасидаги ойлик иш ҳақи 

ва пенсиялар миқдорининг оширилиши ҳамда ижтимоий трансфертлар 

билан изоҳлаш мумкин.  

Таъкидлаш жоиз, даромадларнинг ўсиб боришига мутаносиб 

равишда иқтисодиётда истеъмол талаби ҳам юқори даражада 

шакллана бошлади. Хусусан, чакана савдо айланмаси 10,8 фоизга, 

озиқ-овқат товарлари импорти эса 35,7 фоизга ошди. 

8-расм. Келгуси харажатларнинг ўзгариши бўйича кутилмалар 

2022 йил III чорак  2022 йил II чорак 

  

Ушбу даврда мамлакатимизда истеъмол талабнинг юқорилиги 

аҳолининг истеъмол кайфияти индексида, хусусан, харажатларнинг 

сезиларли яхшиланганида ҳам кўриш мумкин. 

Ўтган даврда сўровда иштирок этганларнинг аксарияти асосан  

мебель, автомобиль, маиший техника харидини амалга оширганини, 

шунингдек, уй-жой таъмири, таълим, даволаниш ва оилавий 

тадбирлар учун харажатлари кўпайганини таъкидлаган.  

9-расм. Йирик харидлар/харажатлар ўзгариши  

 
 
 
 
 
 
 
 

Келгуси ойларда уй-жой, автомобиль, маиший техника, 

электрон буюмлар ва мебеллар сотиб олиш истагидагилар ҳамда  

уй-жой таъмири, саёҳат, даволаниш, оилавий ва тўй тадбирларини 

режалаштирганлар кўпчиликни ташкил этгани боис, ушбу товар ва 

кўпаяди 43%

бироз кўпаяди 32%

ўзгаришсиз қолади 17%

бироз камаяди 6%

камаяди 3%

хизматлар сегментида истеъмол талабининг юқори даражада сақланиб 

қолиниши мумкин. 

Жамғариш субиндекси 

Респондентларнинг жамғариш кайфияти яхшиланиб 

бормоқда 

Жорий йилнинг III чорагида жамғариш субиндекси ҳам ўтган 

чоракка нисбатан 0,9 бандга ошиб, 6,5 бандга тенг бўлди. Бунда, 

келгусида жамғармалари кўпайиши бўйича ижобий кутилмаларга эга 

респондентларнинг улуши 47 фоизни ташкил этди (аввалги чоракда 

ушбу кўрсаткич 45 фоизга тенг)  

10-расм. Респондентларнинг 
жамғармалари ўзгариши бўйича 
кутилмалари  

11-расм. Жамғарманинг етарлилик 
даражаси 

 
 
 
 
 
 
 

 
 
 
 
 
 
 

Хозирги ва келгуси давр учун жамғариш кайфиятининг 

яхшилангани депозит фоиз ставкаларининг реал ҳисобда ижобий 

шаклланаётганлиги миллий валютада жамғаришга бўлган 

қизиқишларни ортирмоқда. 

2022 йилнинг январь-сентябрь ойларида инфляция даражасини 

инобатга олган ҳолда депозитларнинг реал фоиз ставкалари  

7-9 фоизни, инфляцион кутилмаларга нисбатан эса 2-5 фоизни 

ташкил этди. Бунда, ушбу даврда аҳолининг миллий валютадаги 

муддатли депозитлари 1,5 баробарга ошди. 

Шунингдек, жамғарманинг етарлилик даражаси бўйича ҳам 

ижобий тенденциялар кузатилиб келмоқда. Бунда, жамғармаларини  

1-3, 3-6 ва 6 ойдан кўпроқ муддатдаги харажатларини қоплашга 

етишини маълум қилганлар улуши кўпайиб борди (11-расм).  

Жамғармалари мавжуд эмаслигини таъкидлаган респондентлар 

улуши камайиб, III чоракда 41 фоизга тенг бўлди (I ва II чоракда ушбу 

кўрсаткич мос равишда 46 ва 46 фоизга тенг).  

12-расм. Респондентларнинг келгусида жамғармалари ўзгариши ва йирик 
харидларга талабнинш шаклланиши 
 
 
 
 
 
 
 
 

Жамғармалари ошишини кутаётганлар келгусида қандай йирик 

товар ёки хизматлар учун сарфлашлари мумкинлиги  таҳлил 

қилинганда, ушбу тоифадаги респондентлар асосан  уй-жой, 

автомобиль, мебеллар ҳамда майший техника хариди, шунингдек, 

уй-жой таъмири каби йирик харажатларни режалаштирганликларини 

кўриш мумкин.  

 


